ՀԻՄՆԱՎՈՐՈՒՄ

               1. Անհրաժեշտությունը
[bookmark: _GoBack]              Բասկետբոլի Հայաստանի Հանրապետության հավաքականի կազմում հանդես գալու  նպատակով Հայաստանի Հանրապետություն են հրավիրվել և Հայաստանի Հանրապետության Նախագահի 2025 թվականի հունիսի 4-ի N ՆՀ-136-Ա հրամանագրով քաղաքացիություն է շնորհվել  Դարիուս Մալիկ Մաքգին (ծնված` 1999 թվականի հունիսի  2-ին, զինհաշվառումը՝ ՀՀ ՊՆ ԶևԶՀ ծառայություն) և  Ջասթինիան Լուիս Ջեսափին (ծնված` 1998 թվականի մայիսի  23-ին, զինհաշվառումը՝ ՀՀ ՊՆ ԶևԶՀ ծառայություն): 
            Հովհաննես Արտակի Մարգարյանին (ծնված` 1999 թվականի սեպտեմբերի 26-ին, հաշվառման հասցեն՝ ՀՀ Շիրակի մարզ, ք. Գյումրի, Հնոցավան 5 շարք, տ. 7, զինհաշվառումը՝ Շիրակի մարզի Զ/Կ, հրաձգություն մարզաձևում ունեցած նվաճման համար ՀՀ կառավարության 2024 թվականի հուլիսի 18-ի  N 1104-Ա որոշմամբ տրամադրվել է տարկետում՝ մինչև 26 տարին լրանալը՝ 26.09.2025 թ.: Տրամադրված տարկետումից հետո՝ հրաձգության Եվրպայի 2025 թվականի առաջնությունում դարձել է հաղթող՝ 1-ին մրցանակակիր: 
  Ելնելով վերոգրյալից, անհրաժեշտություն է առաջացել վերը նշված մարզիկներին ազատել շարքային կազմի պարտադիր զինվորական ծառայությունից՝ հիմք ընդունելով Հայաստանի Հանրապետության կառավարության 2019 թվականի փետրվարի 15-ի «Քաղաքացուն բացառիկ դեպքերում պարտադիր զինվորական ծառայությունից ազատելու կարգը սահմանելու մասին» № 89-Ն որոշման հավելվածի 2-րդ կետի 2-րդ և 2.1-ին ենթակետերը: 
2. Ընթացիկ իրավիճակը և կարգավորման նպատակը
Դարիուս Մալիկ Մաքգին  և  Ջասթինիան Լուիս Ջեսափին բասկետբոլի Հայաստանի Հանրապետության հավաքականի կազմում մասնակցելու  են  բասկետբոլի ուսումնամարզական հավաքներին  և միջազգային մրցումներին:
 Հովհաննես Արտակի Մարգարյանը նախապատրաստվում է հրաձգության միջազգային մրցումներին, աշխարհի և Եվրոպայի առաջնություններին մասնակցելու համար:
«Մարզիկներ Դարիուս Մալիկ Մաքգիին, Ջասթինիան Լուիս Ջեսափին և Հովհաննես Արտակի Մարգարյանին շարքային կազմի պարտադիր զինվորական ծառայությունից ազատելու մասին» Հայաստանի Հանրապետության կառավարության որոշման ընդունմամբ Հայաստանի Հանրապետության պետական բյուջեում ծախսերի ու եկամուտների էական ավելացում կամ նվազեցում չի նախատեսվում:
            3. Ակնկալվող արդյունքը	Comment by Philips edu: 
   «Մարզիկներ Դարիուս Մալիկ Մաքգիին, Ջասթինիան Լուիս Ջեսափին և Հովհաննես Արտակի Մարգարյանին շարքային կազմի պարտադիր զինվորական ծառայությունից ազատելու մասին» Հայաստանի Հանրապետության կառավարության որոշման ընդունումը խթանելու է Հայաստանի Հանրապետությունում ֆիզիկական կուլտուրայի և սպորտի զարգացումը, հնարավորություն է ստեղծելու նշված մարզաձևերով  Հայաստանի ազգային  հավաքականները առաջատար մարզիկներով համալրելու և միջազգային մրցասպարեզներում մարզական առաջընթացներ գրանցելու համար:                           
4. Նախագծի  մշակման գործընթացում ներգրավված ինստիտուտները և անձինք.
         ՀՀ կրթության, գիտության, մշակույթի և սպորտի նախարարություն:
         5. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». 
«Մարզիկներ Դարիուս Մալիկ Մաքգիին, Ջասթինիան Լուիս Ջեսափին և Հովհաննես Արտակի Մարգարյանին շարքային կազմի պարտադիր զինվորական ծառայությունից ազատելու մասին» Հայաստանի Հանրապետության կառավարության որոշման ընդունումը բխում է  Հայաստանի Հանրապետության կառավարության 2021-2026 թվականների ծրագրից (կետ 4.8 «ՍՊՈՐՏ»): 


	

